
Ministër Jankullovska, Udhëheqës i Sektorit për doganë Gligorov, Zëvendës drejtor 

Xhemaili, zonja dhe zotërinj: me kënaqësinë më të madhe dhe me ndjenjë të fuqishme 

për partneritet po dorëzoj, në emër të Shteteve të Bashkuara të Amerikës këtë paisje të 

llojllojshme për Policinë kufitare dhe Administratën doganore të Maqedonisë.  

 

Bashkëpunimi ynë në këtë fushë është i fortë dhe i vazhdueshëm. Është hera e tretë që 

unë si ambasador i SHBA-ve në Maqedoni të marr pjesë në një ceremoni me rastin e 

dorëzimit të donacioneve në paisje përmes Programit për kontrollë të eksportit dhe siguri 

të kufijve, dhe që ka për qëllim zgjërimin dhe thellësimin e partneritetit mes dy vendeve 

tona.    

 

Në thellësimin e mëtejshëm të Marrëveshjes tonë për partneritet strategjik ne kemi 

dedikuar fonde për të ndihmuar Maqedoninë të sigurojë më mirë kufijtë e saj, dhe sot po 

shohim një pjesë të paisjeve që janë blerë me ato fonde. Ky donacion me vlerë prej 

200,000 dollarësh amerikan përbëhet nga paisje për ndalim të aktiviteteve joligjore 

përgjatë vijave kufitare dhe paisje detare, të dorëzuara në Ohër kohë më parë, është edhe 

një dëshmi që Maqedonia mund të mbështetet në Shtetet e Bashkuara të Amerikës. 

 

Programi për kontrollë të eksportit dhe sigurisë së kufijve (EXBS) funkcionon për gjashtë 

vite me rradhë në Maqedoni, duke siguruar përkrahje përmes trajnimit dhe donacioneve 

në paisje për të përforcuar aftësitë e Maqedonisë në këto fusha kyçe: ndalim të armëve 

kimike, biologjike dhe nukleare, lufta kundër të gjitha formave të tregëtisë ilegale, dhe 

ndihmë në fushën e mosshpërndarjes së mjeteve nukleare. Shtetet e Bashkuara të 

Amerikës përshëndesin përparimin që populli i Maqedonisë ka arritur në lëminë e 

sigurimit të kufijve dhe përmes programit EXBS do të vazhdojnë të ndihmojnë 

Maqedoninë.   

   

E tërë paisja që po shihni sot do t’i ndihmojë personelit të autoriteteve kufitare të 

Maqedonisë të ndalojë armët për shkatërrim masiv. Shumica e paisjeve mund të përdoret 

edhe për zbulim të tregëtisë me qenie njerëzore, armë dhe narkotikë. Rezultati 

përfundimtar i përdorimit të këtyre paisjeve do të jetë një Maqedoni më e sigurtë dhe më 

e aftë për të kontrolluar se çfarë hyn dhe çfarë del përmes kufijve të vendit.     

 

Ju dëshirojmë sukseset më të mëdha në mbrojtjen e kufijve të këtij vendi duke 

shfrytëzuar këto mjete. Ju faleminderit për përpjekjet tuaja të cilat kontribuan që bota të 

jetë një vend më i sigurtë.  

 

 


